
ADMINISTRACION LOCAL

MUNICIPAL
PONTECESO

Secretaria

Aprobacién convocatoria e bases do proceso selectivo para a formacion dunha bolsa de emprego de persoal con cargo ao PEL Concellos 2024
da Deputacion da Corufia

RESOLUCION DA ALCALDIA

ASUNTO: APROBACION CONVOCATORIA E BASES DO PROCESO SELECTIVO PARA A FORMACION DUNHA BOLSA DE EM-
PREGO DE PERSOAL CON CARGO AO PEL CONCELLOS 2024 DA DEPUTACION DA CORUNA.

EXPTE. 2023/E001,/000022

O obxecto desta convocatoria € a formacion dunha bolsa de emprego para a cobertura de prazas por medio de
concurso-oposicion para a cobertura de prazas de operarios de obras e servizos, persoal laboral temporal para a realizacién
de tarefas e pequenas obras relacionadas coa limpeza viaria e nicleos de poboacion, pavimentacion de vias publicas,
conservacion e mantemento de edificios e instalacions municipais de titularidade municipal e actuacions relacionadas co
medio ambiente. A actual bolsa, aprobada inicialmente pola resolucién 209/2021 de 07-04-2021, prorrogada por un ano
pola resolucién nim. 247/2023 de data -03-2023, vencera o 06-04-2024, polo que € preciso contar cunha nova bolsa de
emprego.

Estas contratacions estan incluidas no Programa de integracion laboral mediante a execucién de obras e servizos
minimos municipais nos concellos da provincia de A Coruna de menos de 20.000 habitantes, PEL-CONCELLOS 2024, finan-
ciado pola Deputacion da Coruiia. (Bases e convocatoria publicadas no BOP nimero 206, de 27-10-2023 e BOP nim. 233,
de 07-12-2023)

O PEL-CONCELLOS €é o Programa de Integracion Laboral promovido pola Deputacién da Coruia mediante a execucion de
obras e servizos minimos municipais na anualidade 2024 e a sua finalidade consiste en apoiar aos concellos da provincia
de menos de 20.000 habitantes na contratacion de persoal, preferentemente para a prestacion de servizos municipais co
fin de aliviar a carga econémica dos concellos e fomentar a insercién laboral no contexto socioeconémico actual, que pon
de manifesto unha serie de necesidades e carencias a nivel municipal que é preciso atender para garantir de xeito eficaz a
seguridade e salide da poboacion. Esta concibido como unha medida extraordinaria para fomentar o emprego nos concellos
mediante a contrataciéon de persoal en situacién de exclusién laboral para a prestacién dos servizos minimos municipais € a
execucién de pequenas obras de reparaciéon e mantemento necesarios dos servizos municipais. Ao Concello de Ponteceso
lle corresponderan 40.000 euros para financiar o PEL CONCELLOS 2024, de conformidade coa Resolucion da presidencia
nimero 2023/39894, de 23-10-2023, publicada no BOP nim. ndmero 206, de 27-10-2023.

Na data de 18-12-203 ditouse a providencia da alcaldia pola que se acordou iniciar o expediente para a convocatoria e
formacion dunha bolsa de emprego na categoria de operarios de obras e servizos con cargo ao dito programa PEL CONCE-
LLOS 2024, ordenandose ao técnico de administracion xeral- coordinador xeral a redacciéon dunhas bases reguladoras da
convocatoria, as cales foron presentadas o dia 21-12-2023, someténdose a fiscalizacion previa da intervenciéon municipal,
a cal no seu informe de data 04-01-2024 conclie coa emisién dun reparo non suspensivo, por entre outros motivos non
contar coa preceptiva RPT, e remata en que procede a tramitacion do expediente.

No uso das facultades que me confire o artigo 21.1.g) da Lei 7/1985, de 2 de abril, reguladora das bases do réxime local,
RESOLVO

PRIMEIRO.- Convocar o proceso selectivo polo procedemento de concurso-oposicion para a formacion dunha bolsa de
emprego de persoal laboral temporal na categoria de operarios de obras e servizos (Grupo 10), que terdn como cometido
a realizacion de tarefas e pequenas obras relacionadas coa limpeza viaria e nicleos de poboacion, pavimentacién de vias
publicas, conservacion e mantemento de edificios e instalacions municipais de titularidade municipal e actuacions relacio-
nadas co medio ambiente, ao abeiro do Programa de integracion laboral, mediante a execucion de obras e servizos minimos
municipais nos concellos da provincia de A Coruna de menos de 20.000 habitantes para o ano 2024, PEL CONCELLOS
2024, da Deputacién da Coruna.

SEGUNDO. Aprobar as bases que rexeran o proceso selectivo que a continuacién se transcriben:

“BASES XERAIS REGULADORAS DA CONVOCATORIA PARA A FORMACION DUNHA BOLSA DE EMPREGO, CONTRATACION
LABORAL TEMPORAL DE OPERARIOS DE OBRAS E SERVIZOS, AO ABEIRO DO PROGRAMA DE INTEGRACION LABORAL,
PEL CONCELLOS 2024, MEDIANTE A EXECUCION DE OBRAS E SERVIZOS MINIMOS MUNICIPAIS NOS CONCELLOS DA PRO-
VINCIA DA CORUNA DE MENOS DE 20.000 HABITANTES PARA O ANO 2024, DA DEPUTACION DA CORUNA, POR MEDIO DE
CONCURSO-OPOSICION.

Primeira: Obxecto da convocatoria.

O obxecto desta convocatoria € a formacion dunha bolsa de emprego para a cobertura de prazas por medio de
concurso-oposicion para a cobertura de prazas de operarios de obras e servizos, persoal laboral temporal para a realizacién
de tarefas e pequenas obras relacionadas coa limpeza viaria e nicleos de poboacioén, pavimentacion de vias publicas,
conservacion e mantemento de edificios e instalaciéns municipais de titularidade municipal e actuacions relacionadas co
medio ambiente.

Estas contratacions estan incluidas no Programa de integracion laboral mediante a execucién de obras e servizos
minimos municipais nos concellos da provincia de A Coruna de menos de 20.000 habitantes, PEL-CONCELLOS 2024,
financiado pola Deputacion da Coruna. (Bases e convocatoria publicadas no BOP nimero 206, de 27-10-2023 e BOP num.
233, de 07-12-2023)

O PEL-CONCELLOS €é o Programa de Integracion Laboral promovido pola Deputacién da Coruiia mediante a execucion de
obras e servizos minimos municipais na anualidade 2024 e a sua finalidade consiste en apoiar aos concellos da provincia
de menos de 20.000 habitantes na contratacién de persoal, preferentemente para a prestacion de servizos municipais co
fin de aliviar a carga econémica dos concellos e fomentar a insercién laboral no contexto socioeconémico actual, que pon
de manifesto unha serie de necesidades e carencias a nivel municipal que é preciso atender para garantir de xeito eficaz a
seguridade e saude da poboacion. Esta concibido como unha medida extraordinaria para fomentar o emprego nos concellos
mediante a contratacion de persoal en situacién de exclusién laboral para a prestacion dos servizos minimos municipais e
a execucion de pequenas obras de reparacién e mantemento necesarios dos servizos municipais.

Segunda: Normativa aplicable.

Lei 7/1985, de 2 de abril, Reguladora das Bases do Réxime Local; Real Decreto lexislativo 781/1986, de 18 de abiril,
polo que se aproba o texto refundido das disposiciéns legais vixentes en materia de réxime local; Lei 5/1997, de 22 de
xullo, de Administracién Local de Galicia; Real Decreto lexislativo 2/2015, do 23 de outubro, polo que se aproba o texto
Refundido da Lei do Estatuto dos traballadores; Real decreto lexislativo 5/2015, do 30 de outubro, polo que se aproba o
Texto refundido da Lei do Estatuto Basico do Empregado Publico; Decreto 95/1991, do 20 de marzo pola que se aproba o
regulamento de seleccion de persoal da Comunidade Auténoma de Galicia; Lei 30/1984, de 2 de agosto, de Medidas para
la Reforma de la Funcion Publica; Real Decreto 896/1991, de 7 de xufo, de regras basicas e programas minimos a que
se debe axustar o procedemento de seleccién dos funcionarios da Administraciéon Local; Lei 39/2015, do Procedemento
Administrativo Comun das Administracions Publicas; Lei 40/2015, do Réxime Xuridico do sector Publico; e supletoriamen-
te, o Real Decreto 364/1995, de 10 de marzo, polo que se aproba o Regulamento Xeral de ingreso do persoal 6 servicio
da Administracion Xeral do Estado.

Ademais da normativa especificada, as contratacions realizadas ao abeiro deste Programa regularanse polo Real Decre-
to- Lei 32/2021, do 28 de decembro, de medidas urxentes para a reforma laboral, a garantia da estabilidade no emprego
e a transformacién do mercado de traballo polo que se modifican as modalidades contractuais. Estes cambios afectan s
modalidades contractuais que poden utilizar as Entidades Locais para dar cobertura aos contratos de duracion determinada
nas contratacions ligadas aos plans de emprego, ao introducir na Disposicion adicional novena, unha nova modalidade de
contrato a que se lle denomina contrato para a mellora da ocupabilidade e a insercién laboral.

Asi, en virtude do anterior, os concellos adheridos ao Programa, poderan realizar as contrataciéns ao abeiro da convo-
catoria PEL- CONCELLOS, na modalidade de contrato para a mellora da ocupabilidade e a insercién laboral, asignandolles
os cédigos 405, cando a contratacion sexa a tempo completo, e 505 cando sexa a tempo parcial.

Terceira: Modalidade e duracién do contrato.

A contratacion realizarase a través da modalidade de contrato para a mellora da ocupabilidade e a insercion laboral,
regulado na Disposicién adicional novena do Real Decreto- Lei 32/2021, do 28 de decembro, de medidas urxentes para a
reforma laboral, a garantia da estabilidade no emprego e a transformacion do mercado de traballo. Os contratos a celebrar
teran o cédigo 405 cando sexan a tempo completo, 40 horas semanais, e 505 cando sexan a tempo parcial, neste caso a
xornada minima semanal sera de 25 horas

0 horario, que podera ser partido en xornada de mana e tarde, e de luns a domingo, adaptarase as necesidades do
servizo. As contratacions a celebrar en 2024 deberan rematar antes do 31 de decembro de 2024.

Os aspirantes que superen o proceso selectivo e resulten contratados para as prazas de operarios de servizos xerais,
se lles asignara o grupo de cotizacién 10, pedns, e percibirdn o salario minimo interprofesional vixente en 2024.

Cuarta: Requisitos dos aspirantes.

Para participar nas probas selectivas os aspirantes deberan reunir os requisitos que a continuacién se indican, referi-
dos todos e cada un deles a data de remate do prazo de presentacion de solicitudes e deberan manterse durante todo o
proceso selectivo:

a) Ser espanol ou nacional dalgun dos estados membros da Unién Europea ou nacional dalgun estado en que en virtu-
de dos tratados internacionais realizados pola Unién Europea e ratificados por Espaia sexa de aplicacion a libre circulacién
de traballadores. Tamén podera participar, calquera que sexa a sula nacionalidade, o conxuxe dos espaiiois e dos nacionais
doutros estados membros da Unién Europea, e o dos nacionais dalgun estado en virtude dos tratados internacionais cele-
brados pola Unién Europea e ratificados por Espana cando sexa de aplicacion a libre circulacion de traballadores, sempre
que non estean separados de dereito. Asi mesmo, coas mesmas condiciéns poderan participar os seus descendentes e os

do seu cénxuxe sempre que non estean separados de dereito, sexan menores de vinte e un anos ou maiores da dita idade
dependentes.

b) Ser demandante de emprego e estar inscrito como tal no Servizo Publico de Emprego de Galicia e acreditalo coa
tarxeta de demandante en vigor.

c) Entodo caso as persoas a contratar deberan atoparse nalgunha das situaciéns previstas nas Bases do Programa de
integracion laboral mediante a execucién de obras e servizos minimos municipais nos concellos da provincia de a Coruna
de menos de 20.000 habitantes para o ano 2024 da Deputacion da Coruna, sendo as seguintes:

-Muller, ao ter un diferencial de indice de desemprego rexistrado sensiblemente superior ao dos homes.
-Persoas maiores de 45 anos.

-Persoas desempregadas de longa duracién. (minimo de un ano como demandantes de emprego.)
-Persoas discapacidade nun grao igual ou superior ao 33 %.

-Persoas en situacién de drogo-dependencia.

-Persoas que vivan nun fogar onde ningunha tefia emprego.

-Persoas en fogar mono-parental/mono-marental.

-Persoas con problemas para atopar un emprego polo idioma ou cuestiéns socioculturais.

-Persoas vitimas de violencia de xénero.

-Persoas sen fogar.

d) Posuir a capacidade funcional para o desenvolvemento das tarefas habituais da praza a que aspira, sen que se
padeza enfermidade ou limitacion fisica ou psiquica incompatible coas funciéns do posto. A condicién de discapacitado
e a sla compatibilidade acreditarase coa oportuna certificacion. Os aspirantes con discapacidade faran constar na sua
instancia se precisan adaptacion para as probas.

e) Non ter sido separado, mediante expediente disciplinario, do servizo de calquera Administracién Publica, nin atopar-
se inhabilitado para o exercicio das funciéns publicas por sentenza firme.

f) Acreditar o nivel de cofiecemento da lingua galega CELGA 2 ou equivalente. Os/as aspirantes que non posuan o
certificado acreditativo deberan realizar a proba de cofiecemento da lingua galega que se indica na base oitava.

Quinta: Presentacion de instancias.

As solicitudes para tomar parte neste proceso selectivo deberan presentaranse preferiblemente por via electronica
(https://sede.ponteceso.gal), a través do formulario de solicitude que figura como Anexo | s presentes bases, asi como
a declaracion responsable que figura como Anexo Il.

Tamén poderan presentar as solicitudes no Rexistro Xeral do concello ou en calquera dos lugares establecidos pola
normativa reguladora do procedemento administrativo comun, os referidos Anexos | e .

O prazo de presentacién é de dez (10) dias habiles contados a partir do dia seguinte ao da publicacién do anuncio

de convocatoria no Boletin Oficial da Provincia e no Taboleiro de Anuncios da sede electronica municipal (https://sede.
ponteceso.gal)

Debido 6 breve computo do prazo para a presentacion de instancias, nos casos das solicitudes presentadas noutros
organismos a través do Sistema de Intercambio Rexistral, os interesados deberdn comunicar este feito 6 Concello de Pon-
teceso, por fax (981715028) ou por correo electrénico (concello@ponteceso.gal) dentro do prazo anteriormente sinalado.

A instancia achegaranse inescusablemente:
1.- Fotocopia do Documento Nacional de ldentidade.

2.- Documentos que acrediten o cumprimento das situacions previstas no artigo 2.1 da Resolucion da Deputacion
da Coruna pola que se aproban as Bases do Programa de integracion laboral mediante a execucion de obras e servizos

minimos municipais nos concellos da provincia de a Corufia de menos de 20.000 habitantes para o ano 2024 financiado
pola Deputacién da Coruiia:

Mulleres e persoas maiores de 45 anos Fotocopia do DNI
Persoas desempregadas de longa duracién Informe de Vida Laboral actualizado e tarxeta de demanda de emprego vixente
Persoas con discapacidade Fotocopia do certificado de discapacidade

Persoas en situacion de drogodependencia, persoas que vivan nun fogar onde ningunha
tefia emprego, persoas en fogar monoparental/monomarental, persoas con problemas
para atopar un emprego polo idioma ou cuestiéns socioculturais, persoas vitimas de
violencia de xénero e persoas sen fogar.

Informe dos servizos sociais municipais

3.- Documentos xustificativos dos méritos que se aleguen para o concurso. Non seran tomados en consideracion nin
valorados os que non se acrediten debidamente en todos os seus extremos, no momento de presentacion de instancias.
O Tribunal non avaliara os méritos que non se acheguen ou acrediten desta maneira.

4.- Certificado acreditativo da posesién do CELGA 2 ou equivalente, os/as aspirantes que non o acrediten teran que

realizar a proba de cofiecemento da lingua galega, dando asi cumprimento ao establecido no artigo 51.2 da Lei 2/2015,
do 29 de abril, do emprego publico de Galicia.

Sexta: Admision de candidatos.

Rematado o prazo de presentacion de instancias, a Alcaldia, ditara resolucién na que se aprobara a lista provisional de
admitidos/as e excluidos/as que se publicara no Taboleiro de Anuncios da sede electrénica municipal, da sede electrénica

municipal (https://sede.ponteceso.gal) e concederase un prazo de dous (2) dias naturais para os efectos de reclamacions
ou subsanacions de erros.

As reclamaciéns, se as houbese, seran resoltas na resoluciéon pola que se aprobe a lista definitiva que se publicara do
mesmo xeito que a provisional. Nesta mesma resolucion figurara a composicién do tribunal, o lugar e data da celebracién
das probas selectivas. No caso de que por circunstancias excepcionais houbese que modificar lugar, data ou hora da
valoracion de méritos, publicarase no Taboleiro de Anuncios da sede electrénica municipal da sede electrénica municipal
(https://sede.ponteceso.gal).

Sétima: Tribunal Cualificador.

O tribunal estara constituido por:

Presidente/a: Un funcionario ou persoal laboral fixo designado pola alcaldia.
Secretario/a: Un funcionario ou persoal laboral fixo designado pola alcaldia.
Vogais: Tres vogais, funcionarios ou persoal laboral fixo, designados pola alcaldia.

Os/as membros do tribunal deberan ter titulacion ou especializacién igual ou superior & esixida para o acceso as
prazas convocadas.

A composicién do tribunal sera determinada na resoluciéon da alcaldia pola que se aprobe a listaxe provisional de
aspirantes admitidos/as e excluidos.

Os integrantes do tribunal deberan absterse de formar parte destes, cando concorran as circunstancias previstas no
artigo 23 da Lei 40/2015, de 1 de outubro, do Réxime Xuridico do Sector Publico, notificdndoo a autoridade convocante,
ou cando houbesen realizado tarefas de preparacion a probas selectivas nos cinco anos anteriores a publicacion desta
convocatoria. Os aspirantes poderan recusar os membros do Tribunal de acordo co artigo 24 da mencionada Lei.

O tribunal non podera constituirse, nin actuar sen a presenza, cando menos, de mais da metade dos seus membros,

titulares ou suplentes, indistintamente. En todo caso requirese a asistencia do/a Presidente/a e do/a Secretario/a ou dos
que legalmente os substituan.

O tribunal resolvera por maioria de votos dos seus membros presentes, todas as dubidas e propostas que se produzan
para a aplicacion das normas contidas nestas bases, e estara facultado para resolver as cuestions que poidan suscitarse
durante a realizacion das probas, asi como adoptar as medidas necesarias para garantir a debida orde nas mesmas.

As resoluciéns do tribunal vinculan & Administraciéon sen prexuizo de que esta, de ser o caso, poida proceder a sua

revisién de acordo co previsto no artigo 106 e ss da Lei 39/2015, de 1 de outubro, de Procedemento Administrativo das
Administraciéns Publicas.

Os efectos de percepcion de asistencias polos membros concorrentes &s sesions da comisién de valoracion, estaran
clasificados na categoria terceira que establece o Anexo IV do Real Decreto 462/2002, do 24 de maio, sobre indemniza-
ciéns por razén do servicio.

Oitava: Probas selectivas e sistema de cualificacion.
Constaran de tres fases:
A) FASE CONCURSO (Puntuacion maxima 5 puntos)

1. Por ter rematado con aproveitamento programas/cursos de capacitacién, formacion relacionados coas funcions
de operarios de obras e servicios e prevencion de riscos, organizados, impartidos ou financiados por calquera das Ad-
ministracions Publicas, Escolas Oficiais da Administracién Publica, universidades, colexios oficiais, Fundacién Laboral da
Construcion, organizacions sindicais sempre que sexan relativos ao Plan de Formacion Continua, por cada accién formativa:

- Duracion igual ou superior a 20 horas, 1 punto por cada fraccién de 20 horas.
- Duracioén inferior a 20 horas, 0,50 puntos por cada un.
- Pola asistencia a cursos que non acrediten o nimero de horas, 0,10 puntos por cada un.

2. Outras titulacions e permisos:

- Por posuir un nivel de CELGA superior o esixido nesta convocatoria, 1 punto.
- Por posuir o carné de conducir B, 2 puntos.

B) FASE OPOSICION (Puntuacién maxima 15 puntos)

Consistira na realizacion de duas probas. Os aspirantes que non acaden a suma de 7,50 puntos nas duas probas
consideraranse non aptos e quedaran excluidos do proceso selectivo.

As probas a realizar seran as seguintes:

Primeira proba: Puntuacion maxima 5 puntos. Consistira nun cuestionario tipo test no que se formularan 20 preguntas
e cada unha tera tres posibles respostas, os aspirantes deberan sinalar cun “X” a considerada como correcta. Formula-
ranse tres preguntas reserva que se empregaran para a substitucion das anuladas, no seu caso. Cada pregunta correcta
puntuarase a razén de 0,25 puntos. As preguntas versaran sobre o contido do temario que sera o seguinte:

1. O Concello de Ponteceso: xeografia, cultura e historia.

Os municipios. Competencias e érganos de goberno.
Dereitos e deberes. Cédigo de conduta dos empregados publicos.
A Constitucién Espanola de 1978. Dereitos e deberes dos cidadans.
O Estatuto de Autonomia de Galicia, conceptos basicos.
Conceptos basicos en prevencién de riscos laborais.

No ok wN

Conceptos basicos de albaneleria, mecéanica e manexo de maquinaria de limpeza viaria, tractores agricolas,
rozadoiras e motoserras.

Segunda proba: Puntuacién maxima 10 puntos. Consistird nunha proba practica que versara sobre aspectos funda-
mentais da praza de operario de servizos xerais, que consistira nas técnicas de uso de material, ferramentas, maquinaria
que teran que empregar no seu traballo, (material de limpeza, motoserras, rozadoira, etc e/ou material de prevencion de
riscos laborais). A proba sera determinada previamente polo tribunal e para o desenvolvemento, no seu caso, contara coa
colaboracién de asesor especializado.

C) PROBA DE CONECEMENTO DA LINGUA GALEGA

En cumprimento do establecido no artigo 51.2 da Lei 2/2015, do 29 de abril, do emprego publico de Galicia, reali-
zarase unha proba de conecemento da lingua galega aos candidatos que non acreditaran estar en posesion do CELGA 2
ou equivalente, e consistird na traducion, do galego ao castelan, ou inversa, dun texto sinxelo determinado e facilitado
polo Tribunal Cualificador, ou ben dun cuestionario tipo test composto de 20 preguntas sobre vocabulario, gramatica ou
aspectos da lingua galega. A sua cualificacion sera de APTO ou NON APTO, quedando excluidos do proceso os aspirantes

que non acaden a cualificacién de apto. A proba realizarase aos candidatos que superen a fase oposicion e non acreditaran
a titulacion esixida.

A fase oposicidn realizase previamente ao concurso, no cal se valorardn sé os méritos dos candidatos que resulten
aprobados na dita fase de oposicion.

Novena: Lista de candidatos aprobados e presentacion de documentos.

O resultado final do proceso de seleccion vira determinado pola suma da cualificacion da fase de concurso e a de opo-
sicién. En caso de empate, teran preferencia aqueles aspirantes que obtivesen maior puntuacién no apartado na fase B)
Oposicidn, de persistir o empate resolverase a favor dos que obtivesen maior puntuacion na fase A) Concurso. Finalmente,
en caso de que continuara existindo un empate procederase a un sorteo publico entre os implicados.

Unha vez rematada a cualificacién dos aspirantes, o Tribunal publicard no Taboleiro de anuncios da Sede electrénica
municipal e na paxina web municipal a relacién de aprobados pola orde decrecente en funcién da puntuacion total obtida
por cada aspirante.

O tribunal presentara 6 Sr. Alcalde a proposta de formacién da bolsa de emprego cos/coas candidatos/as aprobados
pola orde decrecente en funcién da puntuacién obtida no proceso selectivo. Calquera proposta de aprobados que contrave-
fa o anteriormente estabelecido sera nula de pleno dereito.

Os/as aspirantes aprobados que sexan chamados para a cobertura de prazas de operarios de obras e servizos de-
beran presentar no prazo de tres (3) dias habiles, contados a partir do seguinte ao do seu chamamento, os documentos
seguintes:

- Fotocopia (que debera presentarse xunto co orixinal para o seu cotexo) do Documento Nacional de Identidade.

- Certificado médico acreditativo da posesién da capacidade funcional para o desenvolvemento das tarefas
habituais da praza a que se aspira, € no que se fara constar que non se padece enfermidade ou limitacion fisica
ou psiquica incompatible coas funciéns do posto.

- Declaracion xurada de que non foi separado/a mediante expediente disciplinario do servicio de ningunha Admi-
nistracion Publica, nin encontrarse inhabilitado/a para o exercicio da funcién publica por sentencia firme (Anexo
I, declaracion responsable).

- Declaracion xurada de non encontrarse incurso en ningunha causa de incapacidade e incompatibilidade de
conformidade coa lexislacion vixente e referido 6 momento da stda toma de posesion. (Anexo I, declaracion
responsable)

- Documentos orixinais ou copias debidamente cotexadas dos documentos xustificativos dos méritos alegados
para 0 concurso.

0O/a aspirante que faga valer a sua condicion de persoas con discapacidade deberé presentar certificado do Ministerio
de Traballo e Seguridade Social ou organismo competente que acredite tal condicion e igualmente deberan presentar
certificado dos citados 6rganos ou da administracion sanitaria acreditativo de compatibilidade co desempeno das tarefas
e funciéns correspondentes.

A non presentacion dentro do prazo fixado da documentacion esixida nesta Base e agas nos casos de forza maior, o
cando do exame da mesma deduzase que carecen dalgun dos requisitos sinalados na base Cuarta non poderan formalizar
0 contrato e quedaran anuladas as actuaciéns, sen prexuizo da responsabilidade en que incorrera por falsidade na solici-
tude de participacion.

Décima: Formalizacion da bolsa de emprego

Ao rematar o proceso selectivo formarase unha bolsa de emprego cos candidatos que resulten aprobados, en orde
descendente en funcién da puntuacion obtida. Os candidatos que formen parte da mesma poderan ser chamados (sempre
respectando a orde da lista), para cubrir os postos de traballo operario de servizos, obxecto da convocatoria, subvenciona-
dos ao abeiro do Programa PEL CONCELLOS, asi como nos casos de renuncias, ausencias ou vacantes.

Os chamamentos realizarase por medios telematicos, e dirixiranse ao enderezo electrénico facilitado. O candidato tera
48 horas para dar a sua resposta, e a sua contratacion realizarase no prazo dos cinco dias habiles seguintes, contados
dende o seguinte ao chamamento, ou noutro caso cando o Concello de Ponteceso tena previsto o inicio, € para os seus
efectos os candidatos deberan facilitar un ndmero de teléfono e correo electrénico. Os candidatos que non acepten cubrir
0s postos ou non respondan ao chamamento, agas nos casos debidamente xustificados, quedaran excluidos da bolsa de
emprego, € N0 MesmMo caso 0S que renuncien unha vez iniciada a contratacion laboral sen causa debidamente xustificada.
A xestion da bolsa de emprego realizaraa o/a Técnico/a Local de Emprego, deixando constancia documental de todas as
actuacions.

A presente bolsa de traballo tera unha vixencia de dous anos, prorrogable por outro mais, a contar desde a data da
sUa aprobacion.

Décimo Primeira: Proteccion de datos

De conformidade co previsto na Lei Organica 3/2018, do 5 de decembro, de Proteccion de Datos Persoais e garantia
dos dereitos dixitais, inférmase que os datos incorporados & presente convocatoria son necesarios e tefien como finalidade
tramitar a sua solicitude. Poderanse exercitar os dereitos de acceso, rectificacion, cancelacion e oposicién, nos termos

previstos na citada Lei Organica, dirixindose por escrito ao Concello de Ponteceso, Ria Concello 18,15110 Ponteceso ou
ben presentando na sede electronica municipal.

Décimo Segunda: Impugnacion.

Esta convocatoria, as slias bases e cantos actos administrativos se deriven delas ou da actuacion do tribunal, poderan
ser impugnados polos interesados nos casos e na forma establecida pola Lei 39/2015, de 1 de outubro, do Procede-
mento Administrativo Comun das Administracions Publicas, e na Lei 29/98, do 13 de xullo, Reguladora da Xurisdicion
Contencioso-Administrativa.

ANEXO |
MODELO DE INSTANCIA
D 2R 1 T o - P , maior de idade, co DNI
NUMEIO .ovvevienieeeneeenenen, , con enderezo a efectos de NOtIfiCACIONS BN....i.eiiiieiii i e eaeaas ,
localidade .....covvvviiiiiiiiiieen, ,CP..uu....t.
Y = 1 PN =102 (o] o Lo F
EXPON:
I.- Que ten cofiecemento da convocatoria publicada no BOP de data ................. , relativa a formacion dunha bolsa de

emprego para a formacion dunha bolsa de emprego, contratacion laboral temporal de operarios de obras e servizos, ao abei-
ro do programa de integracion laboral, PEL CONCELLOS 2024, do Concello de Ponteceso, segundo as bases publicadas.

Il. - Que estou en posesion de todos e cada un dos requisitos esixidos nas bases de seleccidn, en especial na base
Cuarta. Bases que declaro expresamente conecer.

No caso de ter a condicién de discapacidade, a sia compatibilidade acreditarase coa correspondente certificacion, e
de precisar adaptacion para a realizaciéon das probas farase constar a continuacion:

Polo exposto,

SOLICITO:

Ser admitido/a no correspondente proceso selectivo, achegando estes efectos a seguinte documentacion:
- Fotocopia do DNI
- Fotocopia da titulaciéon CELGA 2, no seu caso.

- Relacion dos méritos que aleguen os aspirantes pola orde que se establece na convocatoria, unindo a dita
relacion os documentos xustificativos dos mesmos (orixinais ou copias cotexadas). Non seran tomados en
consideracién nin valorados os que non se acrediten debidamente en todos os seus extremos, no momento de
presentacion de instancias. O Tribunal non avaliara os méritos que non se aporten ou acrediten desta maneira.
Os méritos que acredito son o0s seguintes:

En Ponteceso, a ...... de cooeviinin nne. 202...

Asinado:

ANEXO II
DECLARACION RESPONSABLE

D./dona , con D.N.I. n.°
con domicilio a efectos de notificacion en
aos efectos da presentacion a probas selectivas no Concello de Ponteceso:

DECLARA RESPONSABLEMENTE

- Non padecer enfermidade ou defecto fisico/psiquico, que impida o desempeno das funciéns ou tarefas corres-
pondentes a praza a que se opta. Comprometéndome no caso de ser seleccionado e proposto a presentar en
prazo un informe ou certificado médico que acredite que non padezo enfermidade nin defecto para ocupar o
posto de traballo.

Non atoparse separado mediante expediente disciplinario do servizo de calquera das administracions publicas
e dos odrganos constitucionais ou estatutarios das administracions publicas ou dos 6rganos constitucionais
ou estatutarios das Comunidades Auténomas, nin atoparse en inhabilitacién absoluta ou especial para cargos
publicos por resolucién xudicial, para o acceso ao corpo ou escala de funcionario ou para exercer funciéns
similares as que desenvolvian no caso de persoal laboral, no que houbese sido separado ou inhabilitado. No
caso de ser nacional doutro Estado, non atoparse inhabilitado ou en situacién equivalente nin ter sido sometido

a sancion disciplinaria ou equivalente que impida, no seu Estado, nos mesmos termos o0 acceso ao emprego
publico.

- Contar coa capacidade funcional para o desenvolvemento das tarefas habituais da praza a que aspira, sen que
se padeza enfermidade ou limitacién fisica ou psiquica incompatible coas funciéns do posto.

(A condicién de discapacitado e a siia compatibilidade acreditarase coa oportuna certificacion. Os aspirantes
con discapacidade faran constar na sua instancia se precisan adaptacion para as probas.)

Ponteceso, a de de 202...

Asinado: "

TERCEIRO.- Publicar a convocatoria e bases no Boletin Oficial da Provincia € no Taboleiro de Anuncios da sede elec-
trénica municipal (https://sede.ponteceso.gal), e consonte ao establecido nas mesmas, outorgar un prazo de dez (10)
dias habiles, contados a partir do dia seguinte ao da publicacién do anuncio de convocatoria, para que os interesados/as
presenten as suas solicitudes de participacién no proceso selectivo.

CUARTO.- Dar conta ao Pleno na vindeira sesién ordinaria que se celebre.

Documento asinado dixitalmente polo Sr. Alcalde-Presidente, D. José Manuel Mato Martinez, ante min, o secretario
accidental, do que dou fe, aos efectos do disposto no artigo 3.2 do Real Decreto 128/2018.

Ponteceso, 8 de xaneiro de 2024

O alcalde O secretario accidental

José Manuel Mato Martinez Emilio Cainzos Quintas

2024/135

